
KPPP.nr. 1296/23

GJYKATA KOMERCIALE E KOSOVES, Dhomat e Shkallés sé¢ Paré, Departamenti pér
Céshtje Ekonomike, Gjyqtari Arbér Rexha, né ¢€shtjen pé&rmbarimore té kreditorit “Gazeta
Shneta” Sh.P.K., me numér biznesi 810873754, me seli n€ Prishtinég, rr. “Vicianum” p.nr, kundér
debitorit “Kosovo Endocrine Group” Sh.P.K., me numér biznesi 811475723 dhe seli n€ Ferizaj,
fshati Talinoc i Jerlive, p.nr., duke vendosur lidhur me prapésimin e debitorit té ushtruar ndaj
Urdhrit Pérmbarimor P.nr. 450/23, i lejuar me daté 24.07.2023, nga Pérmbaruesi Privat Rezarta

Metaj me seli né Prishtiné, jashté seancés, me daté 02.05.2024, merr kété:

AsKTVENDIM

PRANOHET si i1 bazuar prapésimi i debitorit “Kosovo Endocrine Group” Sh.P.K., me numér
biznesi 811475723, ashtu gé Urdhri Pérmbarimor P.nr. 450/23, i lejuar me daté 24.07.2023, nga
Pérmbaruesi Privat Rezarta Metaj, ANULOHET.

Arsyetim

Pérmbaruesi Privat, duke vepruar sipas propozimit té kreditorit, mbi bazén e dokumenteve té
besueshme - Faturés nr. 57/2021, e datés 01.11.2021; Faturés nr. 65/2021, e datés 01.12.2021;
Faturés nr. 73/2021, e datés 31.12.2021; Faturés nr. 06/2022, e datés 31.01.2022; Faturés nr.
13/2022, e datés 01.03.2022; Faturés nr. 19/2022, e datés 31.03.2022; Faturés nr. 25/2022, e
datés 30.04.2022, si dhe; Faturés nr. 30/2022, e datés 01.06.2022, ka lejuar Urdhrin PEérmbarimor
P.nr. 450/23, té datés 24.07.2023, me té cilin &shté detyruar debitori, & né emér té faturave,
kreditorit t’ia paguaj shumén prej EUR 3,600.00, me kamaté ligjore prej 8%, si dhe shpenzimet

e procedurés pérmbarimore.

Debitori, brenda afatit ligjor ka paragitur prapésim me té cilin e ka kundérshtuar urdhrin

pérmbarimor, me arsyetim se faturat nuk jané té nénshkruara dhe té pranuara né rregull nga

debitori. Tutje, ka theksuar se e gjithé mosmarrveshja ka ndodhur né mirébesimin e debitorit
ndaj kreditorit, ku i njéjti nuk ka treguar se cfare shérbimesh ka faturuar dhe ka kryer pér
debitorin ku ka gené i obliguar nga kontrata. Pér kéto arsye, gjykatés i ka propozuar gé
prapésimin e debitorit ta aprovoj si té bazuar, ashtu gé urdhri pérmbarimor té anulohet.

Kreditori, né pérgjigje né prapésim ka theksuar se pretendimet e debitorit jané pa bazé ligjore,
ndérsa ka shtuar se faturat i jané dérguar né ményré té rregullt debitorit, ku kreditori disa herg i
éshté drejtuar debitorit me kérkesa pér realizimin e pagesave, shtyrja e afatit pér realizimin e
pagesave éshté béré me kérkesé té debitorit dhe né mirébesim nga kreditori. Tutje, ka shtuar se
té gjitha shérbimet jané realizuar sipas kontratés pér té cilat debitori asnjéheré nuk ka béré ankesé
pér mungesé té shérbimeve, dhe as nuk ka kérkuar té shképutet kontrata. Mé tej, ka theksuar se
pér kéto shérbime kreditori ka pranuar vetém dy pagesa té faturave, njérén cash dhe tjetrén
pérmes bankés, té cilat pagesa jané minusuar nga kreditori pér géllime té mirébesimit. Prandaj,
gjykatés i ka propozuar gé prapésimin e debitorit ta refuzoj si té pabazuar, urdhri pérmbarimor

té mbetet né fuqi.

Gjykata pas shqyrtimit té pretendimeve té debitorit té paragitura né prapésim, pérgjigjes sé
kreditorit né prapésim, si dhe pas shqyrtimit dhe vlerésimit té provave gé gjenden né shkresat e
Iéndés dhe duke iu referuar dispozitave té nenit 69 dhe 71 té Ligji Nr. 04/L-139 pér Procedurén
Pérmbarimore, (tutje LPP), gjeti se prapésimi i debitorit &shté i bazuar dhe se urdhri pérmbarimor

duhet té anulohet, pér shkaget si né vijim:

Sipas nenit 29, paragrafi 1 i LPP-s&: “Pé&rmbarimi me géllim té realizimit té kérkesés né té holla
caktohet edhe né bazé té dokumentit té besueshém”, ndérsa, pika 1.3 e njéjtit nen ka pércaktuar
faturén si dokument i besueshém sipas té cilit mund té caktohet pérmbarimi pér realizimin e
kérkesés né té holla. Tutje, né paragrafin 3 té kétij neni éshté pércaktuar se: “Dokumenti i
besueshém éshté i pérshtatshém pér pérmbarim po ge se né té éshté treguar kreditori dhe
debitori, si dhe objekti, lloji, shuma dhe koha e pérmbushjes sé detyrimit monetar”. Né anén
tjetér, me nenin 37 té LPP-s¢ parashihet se: “Kur propozimi pér pérmbarim paragitet né bazé té
dokumentit té besueshém, mjafton qé propozimit t’i bashkéngjitet dokumenti i tillé origjinal apo

kopja e tij e vértetuar sipas ligjit.

Gjykata duke u bazuar né té lartcekurat gjeti se dokumentet, pérkatésisht faturat mbi bazén e sé
cilave éshté lejuar urdhri pérmbarimor, nuk i plotéson kushtet ligjore pér té gené dokument i

besueshém, pér arsye se né rastin konkret nuk mund té vértetohet se faturat né fjalé jané dorézuar

né ményré té rregullt nga ana e kreditorit dhe se e njéjta éshté pranuar nga debitori, pér arsye se
faturave i’u mungon nénshkrimi apo vula ¢ pranimit té debitorit. Ndérsa, né anén tjetér, kreditori
nuk ka arritur t¢ déshmoj se né ndonjé ményré tjetér té pérshtatshme ia ka dorézuar debitorit,
ndérsa ky i fundit ka pranuar faturat né fjalé dhe se éshté pajtuar mé pérmbajtjen dhe lartésiné e
té njéjtés. Rrjedhimisht, faturat si té tilla rezulton té jené léshuar né ményré té njéanshme nga

kreditori, andaj edhe nuk i plotéson kushtet pér té gené dokument i besueshém.

Gjykata ka vlerésuar edhe komunikimet elektronike té bashkangjitura né propozim pér
pérmbarim pérmes sé cilave kreditori ka pretenduar se faturat i jané dorézuar debitorit, mirépo
gjen se dorézimi i faturave né adresén elektronike té debitorit, nuk mund té konsiderohet dorézim
i rregullt pérderisa sa kreditori nuk ka dorézuar asnjé déshmi se faturat jané pranuar nga debitori,
pérkatésisht se i njéjti ka konfirmuar pranimin e email-it me pérmbajtjen e faturave mbi bazén e

sé cilés éshté iniciuar procedura pérmbarimore.

Andaj, gjykata vleréson se né rastin konkret dokumentet mbi té cilat mbéshtetet propozimi pér
pérmbarim, e mbi bazén e té cilit Pérmbaruesi Privat ka lejuar pérmbarimin, nuk kané tipare té

pérmbarueshmérisé dhe si rrjedhojé edhe urdhri i lejuar nga ana e pérmbaruesit duhet té anulohet.

Nga sa mé sipér, né mbéshtetje té nenit 71, pika 1.1 dhe 73 té LPP-sé&, si dhe nenit 13, pika 1.2

té Ligjit nr. 08/L-015 pér Gjykatén Komerciale, vendosi si né dispozitiv té kétij aktvendimi.

GJYKATA KOMERCIALE E KOSOVES
Dhomat e Shkallés sé Paré - Departamenti pér Céshtje Ekonomike
KPPP.nr. 1296/23, daté 02.05.2024
Gjyqtari
Arbér Rexha

KESHILLA JURIDIKE: Kundér kétij aktvendimi palét kané té drejté ankese né afat prej shtaté
(7) ditéve, nga dita e pranimit té& aktvendimit, né Dhomat e Shkallés sé Dyté, né Gjykatén

Komerciale té Kosovés, pérmes Dhomave té Shkallés sé Paré té késaj Gjykate.

